
Ed. 425. Nefndarálit
um frv. til 1. um loftskeytastöðvar í íslenzkum skipum.

Frá minni hl. sjávarútvegsnefndar.

Á þinginu 1934 báru 2. þm. S.-M. og 4. þm. Reykv. fram  frumvarp um loft- 
skeytastöðvar á flutningaskipum. Efri deild gerði nokkrar breytingar á frv., 
og munu flm. ekki hafa óskað, að það gengi fram  í þeirri mynd, sem deildin 
þá samþykkti, og réðu því, að málið dagaði uppi.

Nú hafa sömu menn borið fram  nýtt frv. (þskj. 38) og fara fram  á, að 
nálega öll skip, sem sigla milli landa, og öll farþegaskip 200 rúml. eða stærri, 
sem sigla meðfram ströndum landsins, verði með lögum skylduð til að hafa 
loftskeytastöð og að slíkar loftskeytastöðvar séu fullkomlega starfræktar. Með 
ákvæðinu um fullkomna starfrækslu mun vera ætlazt til, að fastur loftskeyta- 
maður sé ráðinn á hvert þeirra skipa, sern skyldu hefði til þess að hafa loft- 
skeytastöð.

Ég hefi átt tal við ýmsa hina reyndustu sjómenn og farmenn, og telja 
þeir, nálega undantekningarlaust, að hljóðdýptarmælir i skipi veiti sjófar- 
endum ólíkt meira öryggi en loftskeytastöð. Fylgiskjal I með greinargerð frv. 
bendir ótvírætt í sömu átt. 1 öllum þar tilfærðum tilfellum nema einu hefði 
dýptarmælir komið i veg fyrir ströndun skipanna, og í öllum þessum tilfellum 
hefði talskeytastöð í skipunum gert sama gagn og loftskeytastöð.



Það er þá sannað með eigin rökum frumv.fJytjenda, að dýptarmælir 
(hraðdýptarmælir væri betra orð) veitir stórum meira öryggi en loftskeyta- 
stöð, og að flutningsm. frv. hafa lítt kynnt sér þetta mál frá öryggissjónarmiði 
sjófarenda.

Um kostnaðinn skal aðeins bent á nefndarálit á þskj. 253 1934. Þar er það 
sannað, að kaupgjald skipverja á ísl. flutningaskipunum er nál. 2000 kr. hæi’ra 
á mánuði hverjum en á sambærilegum skipum Norðmanna. Að stofnkostn- 
aður við loftskeytastöð i skipi er 6000— 7000 krónur og árlegur rekstrarkostn- 
aður loftskeytastöðvar í skipi, þar með talið kaup loftskevtamanns, er um 
5000 krónur.

Það er vitanlegt, að við borð liggur að selja þau fjögur vöruflutningaskip, 
sem keypt hafa verið og starfrækt héðan siðustu árin, aftur út úr landinu, 
vegna þess að rekstur þeirra liefir gefið lap, og vissasta leiðin til þess að knýja 
eigendurna til sölu er að lögbjóða aukinn útgerðarkostnað.

Aðrar þjóðir, sem keppa við þennan aðþrengda stofn til innlendrar út- 
gerðar, hafa engar slíkar skyldur. Jafnvel á farþegaskipum Norðmanna er 
engin skylda til þess að hafa sérstakan loftskeytamann, og á farþegaskipum 
Norðmanna, sem hingað sigla, er enginn loftskevtamaður, heldur annast stýri- 
maður rekstur loftskeytastöðvarinnar.

Nú um fleiri ára skeið hafa aðalatvinnuvegir landsmanna verið reknir 
með tapi. Þar af leiðandi færast atvinnuvegirnir saman, i stað þess að aukast i 
hlutfalli við fólksfjölgun. Afleiðingin er aukið atvinnuleysi.

I stað þess að stuðla að auknum atvinnurekstri er með frv. þessu bein- 
línis stefnt að því að draga til muna úr þeim atvinnurekstri sérstaklega, sem 
tekið liefir atvinnu frá erlendum siglingaþjóðum, en með því er unnið tvö- 
falt ógagn: 1) atvinnulevsið aukið, og 2) kastað frá okkur erlendum gjaldeyri 
í flutningagjöldum. Þar sem flm. frv. virðast ekki vilja sætta sig við þá af- 
greiðslu, sem deildin samþ. á þinginu 1934, ber minni hl. ekki fram að svo 
stöddu till. til breytinga á frumvarpinu, en leggur til, að frv. verði fellt.

Alþingi, 25. okt. 1935.

Jón Auðunn Jónssoru


